
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՆԱԽԱԳԾԻ

1. Իրավական ակտի ընդունման անհրաժեշտությունը․
Որոշման նախագծի ընդունման անրաժեշտությունը պայմանավորված է 2021 թվականի արտահերթ խորհրդարանական ընտրությունների նախընտրական քարոզարշավի ընթացքում ՀՀ Վարչապետի 2021թ. հունիսի 4-17-ը ՀՀ մարզերում և համայնքներում հանդիպումների ընթացքում Վարչապետի նախընտրական խոստումների կատարումն ապահովելով, որը որպես առաջնահերթություն ներառվել է նաև ՀՀ կառավարության 2021-2026թթ. ծրագրում։ Նշվածը ներառված է նաև ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026թթ. գործունեության միջոցառումների ծրագրի ՀՀ տարածքային կառավարման և ենթակառուցվածքների նախարարության միջոցառումների 61.1-ին կետով, որի շրջանակներում նախատեսվում է կառուցել շուրջ 60կմ գրունտային ճանապարհ: 

2․ Կարգավորման հարաբերությունների ներկա վիճակը և առկա խնդիրները.
Հիշյալ միջոցառման շրջանակներում ՀՀ մարզերի համայնքների տարածքներում ուսումնասիրվեն են դեպի «Ալպյան» մարգագետիններ (դաշտավայրեր, արոտավայրեր և խոտհարքներ) տանող գրունտային ճանապարհներ կառուցման անհրաժեշտությունը, որի հիմման վրա վերջիններիս կողմից ներկայացվել է ՀՀ մարզերում գրունտային ճանապարհներ կառուցելու կորդինատները՝ ցանկը, որը համաձայնեցվել է նաև շահագրգիռ մարմինների հետ:

3․ Կարգավորման նպատակը և բնույթը.
«Ալպյան» մարգագետիններ (դաշտավայրեր, արոտավայրեր և խոտհարքներ) տանող գրունտային ճանապարհների կառուցման նպատակով ՏԿԵ նախարարությունը հանձնարարել է ՀՀ մարզպետների աշխատակազմերին՝ «Գնումների մասին» ՀՀ օրենքի 15-րդ հոդվածի 6-րդ մասի հիմքով կազմակերպել դեպի «Ալպյան» մարգագետիններ (դաշտավայրեր, արոտավայրեր և խոտհարքներ) տանող գրունտային ճանապարհների կառուցման նախագծանախահաշվային փաստաթղթերի ձեռքբերման գործընթաց, համաձայն որի՝ ՀՀ Գեղարքունիքի, ՀՀ Լոռու, ՀՀ Կոտայքի, ՀՀ Վայոց ձորի և ՀՀ Տավուշի մարզպետների աշխատակազմերում կնքվել են պայմանագրեր հաղթող ճանաչված կազմակերպությունների հետ, իսկ Արագածոտնի, Արարատի, Շիրակի և Սյունիքի մարզպետների աշխատակազմերում մասնակից չլինելու հանգամանքով պայմանավորված՝ մրցույթները վերահայտարարվել են և գտնվում է կատարման ընթացքում։ Հավելենք, որ Արմավիրի մարզի Փարաքար համայնքում առկա դաշտավայրեր, արոտավայրեր և խոտհարքներ տանող գրունտային ճանապարհները վերանորոգվել են Փարաքար համայնքի ուժերով, և դեպի «Ալպյան» մարգագետիններ (դաշտավայրեր, արոտավայրեր և խոտհարքներ) տանող գրունտային ճանապարհների կառուցման անհրաժեշտությունը բացակայում է:
[bookmark: _Hlk162889961][bookmark: _Hlk162867210]Նշված մարզերում գրունտային ճանապարհների կառուցման նախագծանախահաշվային փաստաթղթերի ձեռք բերման նպատակով՝ անհրաժեշտություն է առաջացել ՀՀ 2024 թվականի պետական բյուջեում կատարել համապատասխան վերաբաշխում, մասնավորապես՝ ՀՀ Գեղարքունիքի, ՀՀ Լոռու, ՀՀ Կոտայքի, ՀՀ Վայոց ձորի և ՀՀ Տավուշի մարզպետների աշխատակազմերի համար հատկացնել համապատասխանաբար 3,168.0 հազ ՀՀ դրամ, 2,930․0 հազ ՀՀ դրամ, 2,090․0 հազ․ ՀՀ դրամ, 3,300․0 հազ․ ՀՀ դրամ, 5,886․0 հազ․ ՀՀ դրամ՝ դեպի «Ալպյան» մարգագետիններ (դաշտավայրեր, արոտավայրեր և խոտհարքներ) տանող գրունտային ճանապարհների կառուցման նախագծանախահաշվային փաստաթղթերի և փորձաքննության ծառայությունների ձեռքբերման համար՝ 17,374․0 հազ ՀՀ դրամ ընդհանուր արժեքով։ 
Հաշվի առնելով, որ հիշյալ մարզպետների աշխատակազմերում «Գնումների մասին» ՀՀ օրենքի 15-րդ հոդվածի 6-րդ մասի հիմքով մրցույթները իրականացվել և պայմանագրերը կնքվել են դեռևս 2023 թվականի հոկտեմբեր ամսից և թվով երկու պայմանագրերի ֆինանսավորման ժամկետները արդեն իսկ ավարտվում են ս/թ ապրիլ ամսին, ուստի նախագծով ներկայացվում է 5 մարզերի գրունտային ճանապարհների կառուցման աշխատանքների ֆինանսավորման վերաբաշխումները։ 
Նկատի ունենալով, որ թվով երկու պայմանագրերի ֆինանսավորման ժամկետները արդեն իսկ ավարտվում են (մեկինը՝ ավարտվել է) և նոր մրցույթային գործընթացներ կազմակերպելու, պայմանագրեր կնքելու համար անհրաժեշտ կլինի առնվազն 30 օր ժամկետ, չհաշված բողոքարկման ռիսկը և ժամկետի տևողությունը և հաշվի առնելով նշված ճանապարհների անբարեկարգ վիճակը՝ նախագծով նախատեսվում է թույլատրել Հայաստանի Հանրապետության Տավուշի մարզպետի աշխատակազմին «ԱՐՄՍՏՐՈՅ» սահմանափակ պատասխանատվությամբ ընկերության հետ 2023 թվականի հոկտեմբերի 31-ին կնքված N ՀՀՏՄ-ՀԲՄԱՇՁԲ-23/01 ծածկագրով և Հայաստանի Հանրապետության Գեղարքունիքի մարզպետի աշխատակազմին «ԹԻՎ 28 ՇՄՇ» բաց բաժնետիրական ընկերության հետ 2023 թվականի հոկտեմբերի 4-ին կնքված N ԳՄ ՀԲՄԽԾՁԲ-2023/01 ծածկագրով գնման պայմանագրերի կատարումն ապհովելու նպատակով կնքել համաձայնագրեր: 
Մասնավորապես առաջարկվում է ՀՀ 2024 թվականի պետական բյուջեում կատարել համապատասխան վերաբաշխում՝ ՀՀ 2024 թվականի պետական բյուջեով նախատեսված 1049 «Ճանապարհային ցանցի բարելավում» ծրագրի 11001 «Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառումից հատկացված 17,374․0 հազ ՀՀ դրամ ընդհանուր արժեքով ֆինանսական միջոցները վերաբաշխել 21022 «Այլ նշանակության ճանապարհների հիմնանորոգում» միջոցառմանը՝ ֆինանսական միջոցները նախատեսելով բյուջետային ծախսերի տնտեսագիտական դասակարգման «Նախագծահետազոտական ծախսեր» 5134 հոդվածով։
Հարկ է նշել նաև, որ գրունտային ճանապարհի կառուցման համար նախագծանախահաշվային փաստաթղթերի մշակման համար հիմք է հանդիսացել նմանատիպ ծրագրերի իրականացման համար գրունտային ճանապարհների նախագծերի պատրաստման համար գնային առաջարկների միջինացված արժեքը, ինչպես նաև ՀՀ քաղաքաշինության նախարարի 2008 թվականի փետրվարի 15-ի N 19-Ն հրամանին համապատասխան ճանապարհի արժեքի 3-4%-ը:

4․ Ակնկալվող արդյունքները.
«Ալպիական» մարգագետինների, ազգային պարկերին լրացուցիչ եկամուտներ ապահովելու, պատմամշակութային, ուսումնական ու գիտաճանաչողական (հնագիտական, երկրաբանական), էկոլոգիական, էթնոգրաֆիկ և տուրիզմի այլ ձևերի զարգացում։ 

5. Նախագծի մշակման գործընթացում ներգրաված ինստիտուտները և անձինք.
[bookmark: _GoBack]Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից: 

6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 

7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին.
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Որոշման նախագիծը բխում է ՀՀ կառավարության 18.11.2021թ․ թիվ 1902-Լ որոշման 1-ին հավելվածի ՀՀ տարածքային կառավարման և ենթակառուցվածքների նախարարության միջոցառումների 61-րդ կետից։ 

